
Centar za ljudska prava
Sarajevo, 05.05.2014.
Poštovani/a,
Sa zadovoljstvom vas pozivamo da nam se kao jedan od govornika/ca pridružite na Diseminacijskom sastanaku FP7 projekta „Podrška uspostavljanju državnih/regionalnih baza podataka u oblasti društvenih nauka“ SERSCIDA, koji će se 29. maja 2014. godine održati u Hotelu Sarajevo u Sarajevu, Bosna i Hercegovina. Sastanak zajednički organizuju Centar za ljudska prava Univerziteta u Sarajevu (Bosna i Hercegovina), Švicarski centar ekspertize u oblasti društvenih nauka, Arhiv podataka Ujedinjenog Kraljevstva, Švedski servis nacionalnih podataka, Slovenski servis podataka u oblasti društvenih nauka, Filozofski fakultet Univerziteta u Zagrebu (Hrvatska) i Institut ekonomskih nauka, Beograd (Srbija). 
Lideri u oblasti servisa podataka iz Slovenije, Švedske, Švicarske, Ujedinjenog Kraljevstva i istraživači/ce u oblasti društvenih i humanističkih nauka, zajedno sa vladinim zvaničnicima iz Bosne i Hercegovine, Hrvatske i Srbije, će učestvovati u radu ovog skupa.
S obzirom na Vašu izuzetnu ekspertizu u datoj oblasti, molimo Vas da našim učesnicima i učesnicama održite prezentaciju u trajanju od deset minuta u okviru jednog od ukupno dva panela koja ćemo ponuditi:

Arhivi podataka/Servisi i javne politike - Diskusija o javnim politikama u oblasti arhiviranja primarnih podataka u društvenim naukama. Dugoročno opredijeljenje vladinih tijela za očuvanje i zaštitu podataka proisteklih iz javno finansiranih istraživanja, strateška pitanja u finansiranju društvenih istraživanja. Zašto su nam neophodne dobroutemeljene  javne politike u upravljanju podacima kao polaznoj tački za jačanje društvenih istraživanja u regiji.
ili

Arhivi/servisi podataka i istraživačka zajednica - Diskusija o utjecaju arhiva/servisa podataka na društvena istraživanja, otvorenom pristupu podacima i koristima od dijeljenja podataka unutar istraživačke zajednice. Kako arhivi podataka mogu ojačati poziciju istraživača u namicanju sredstava za istraživanja, poticanje sekundarne analize prethodno prikupljenih  podataka i razvoj društveno-humanističkih istraživanja.
Najljubaznije Vas molimo da nas, ukoliko ste voljni prihvatiti naš poziv, u što kraćem roku obavjestite o panelu za koji ste zainteresovani, kao i da istaknete određena pitanja koja su značajna za što bolju pripremu Vaše prezentacije. U tom smislu, za sve dodatne informacije i pojašnjenja na raspolagavnju vam stoji 

Inače, za Vašu što potpuniju informaciju, ambicija našeg sastanka je predstavljanje rezultata projekta i otvorena debata o centralnim pitanjima koja se odnose na istraživačke podatke u oblasti društvenih i humanističkih nauka, ali i:

· Prezentacije prototipa arhiva podataka/servisa u Bosni i Hercegovini, Srbiji i Hrvatskoj;

· Diskusija o implikacijama arhiviranja podataka na javne politike: finansiranje servisa kao dugoročno opredeljenje vlada da čuvaju podatke istraživanja koja su podržana javnim fondovima, strateška pitanja finansiranja istraživanja u oblasti društvenih nauka, potreba za snažnim politikama upravljanja podacima kao polazna osnova za jačanje perspektive društvenih nauka u regionu;

· Diskusija o uticaju servisa podataka na istraživanja u oblasti društvenih nauka, otvoreni pristup podacima i zajedničku korist za istraživačku zajednicu. Kako servisi mogu ojačati poziciju istraživača u namicanju sredstava, sekundarnoj analizi prethodno prikupljenih podataka i razvoju društvenih i humanističkih istraživanja;

· Pomoć jačanju mreže servisa podataka, vladinih institucija i stručnjaka/inja u zemljama partnerima

U prilogu je preliminarni dnevni red, kao i model prezentacije na panelu. 

U nadi da ćete prihvatiti naš poziv, radujemo se našem skorom susretu u Sarajevu.
Srdačan pozdrav,
Lejla Somun-Krupalija

